ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐԻ  2020 ԹՎԱԿԱՆԻ ՀՈԿՏԵՄԲԵՐԻ 13-Ի N 38-Ն ՀՐԱՄԱՆՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐԻ ՀՐԱՄԱՆԻ ՆԱԽԱԳԾԻ


1. Միջոցառման իրականացման անհրաժեշտությունը և նպատակը.
   Հայաստանի Հանրապետության կրթության, գիտության, մշակույթի և սպորտի նախարարի  2020 թվականի հոկտեմբերի 13-ի N 38-Ն հրամանում փոփոխությունները պայմանավորված են սովորողների գնահատման պարբերականության հետ կապված խնդրի կարգավորման, ոչ պետական դպրոցում երկարօրյա ծրագիրն իրենց կանոնակարգերին համապատասխանեցնելու ուղղությամբ փոփոխություններ կատարելու անհրաժեշտությամբ:

2.  Կարգավորման ընթացիկ իրավիճակը և կարգավորման առարկան. 
Գնահատման համակարգով սովորողների ամփոփիչ գնահատումն իրականացվում է մեծ ինտերվալով՝ պայմանավորված թեմայի ավարտով: 
Առաջարկվում է՝ այն դասարաններում, որտեղ սովորողների կողմից որևէ առարկայից առաջադիմության գնահատումն իրականացվում է բնութագրող գնահատման արդյունքում, առաջարկվում է յուրաքանչյուր երկրորդ ամսվա ավարտին արձանագրված ուսումնառության ցածր արդյունքներ ունենալու դեպքում սովորողի կողմից առարկայական ծրագրի յուրացումն ապահովել երկարօրյա ուսուցման միջոցով:
[bookmark: _GoBack]Այն դասարաններում, որտեղ իրականացվում է միավորային գնահատում, սովորողների կողմից որևէ առարկայից ուսումնառության փուլի (թեմա, ենթաթեմա, թեմաներ) ավարտին ձևավորող գնահատման արդյունքում արձանագրված ուսումնառության ցածր արդյունքներ ունենալու և ամփոփիչ գնահատման արդյունքում 1-3 միավոր գնահատվելու դեպքում առարկայական ծրագրի յուրացումը կապահովվի երկարօրյա ուսուցման միջոցով:



3. Միջոցառման իրականացումից ակնկալվող արդյունքը.  
Սույն փոփոխությամբ կհստակեցվի կրթական տարբեր աստիճաններում սովորողների երկարօրյա խմբերում ընդգրկվածության հիմքը: Կկարգավորվի ոչ պետական դպրոցում երկարօրյա ծրագրի իրականացման հնարավորություն ընձեռող դրույթը:

4. Իրավական ակտի մշակման գործընթացում ներգրավված մարմիններ՝ 
Կրթության, գիտության, մշակույթի և սպորտի նախարարություն

«Հայաստանի Հանրապետության կրթության, գիտության, մշակույթի և սպորտի նախարարի 2020 թվականի հոկտեմբերի 13-ի N 38-Ն հրամանում փոփոխություններ կատարելու մասին» Հայաստանի Հանրապետության կրթության, գիտության, մշակույթի և սպորտի նախարարի հրամանի նախագծի ընդունումը պետական բյուջեի եկամուտների, լրացուցիչ ծախսերի ավելացում չի նախատեսում:

«Հայաստանի Հանրապետության կրթության, գիտության, մշակույթի և սպորտի նախարարի 2020 թվականի հոկտեմբերի 13-ի N 38-Ն հրամանում փոփոխություններ կատարելու մասին» Հայաստանի Հանրապետության կրթության, գիտության, մշակույթի և սպորտի նախարարի հրամանի նախագծի ընդունմամբ այլ իրավական ակտերում փոփոխություն կատարելու անհրաժեշտություն չի առաջանում:
